Gjyqtari Bib Ndreca pérballet me probleme
pér pasuriné

Komisioni i Pavarur i Kualifikimit konstatoi mungesé burimesh té ligjshme pér
tre ngastra toke gé zotéron gjyqtari Bib Ndreca, pér blerjen e té drejtave reale
té njé apartamenti dhe njé Benzi té dhuruar nga véllezérit. Pér krijimin e kétyre
pasurive, Ndreca kishte deklaruar si burime krijimi té ardhura nga véllezérit
nga emigracioni dhe aktiviteti privat dhe njé hua 5.5 milioné leké té marré po
prej tyre. Ndreca i kundérshtoi gjetjet e Komisionit dhe kérkoi rishikimin e
analizés financiare.

Gqutg{ri Bib Ndreca duke dalé nga seanca dégjimor‘e né Komisionin‘e Pavarur
té Kualifikimit né Tirané mé 15 shtator 2020. Foto: BIRN

Gjyqtari i Gjykatés sé Posacme pér Korrupsionin dhe Krimin e Organizuar, Bib
Ndreca u pérball t¢ martén me Komisionin e Pavarur té Kualifikimit, KPK, kur
gjaté seancés dégjimore u identifikuan probleme vetém pér kriterin e pasurisé,
pér té cilat dha shpjegime dhe tha se kishte dorézuar dokumente provuese.
Trupi gjykues gé po kryen procesin e rivlerésimin pér gjygtarin Ndreca
pérbéhet nga Xhensila Pine kryesuese, Pamela Qirko relatore dhe Etleda
Ciftja anétare. Né cilésiné e vézhguesit ndérkombétar ishte i pranishém Tongi
Petkovic.

Né seancén dégjimore té 26 shkurtit 2020, Ndreca kérkoi mé shumé kohé pér
pérgatitien e mbrojtjes dhe rihapjen e hetimit pér dy kriteret e tjera, até té
pastértisé sé figurés dhe profesionalizmin. Kryesuesja Xhensila Pine sqaroi se
ishte pranuar kérkesa e gjyqtarit Ndreca dhe se hetimi administrativ ishte
pérfunduar né té tri kriteret e rivlerésimit.

Gjyqtari Bib Ndreca ka mbaruar Shkollén e Magjistraturés né vitin 2009 dhe
éshté eméruar fillimisht gjygtar né Gjykatén e Tropojés. Né vitin 2013, ai éshté
eméruar kryetar i Gjykatés sé Pukés, ndérsa né vitin 2015 éshté dekretuar si
anétar i Gjykatés sé Shkallés sé Paré pér Krime té Rénda.

Problemet me pasuriné

Ndryshe nga Inspektorati i Larté i Deklarimit t& Pasurisé dhe Konfliktit té
Interesave, ILDKPKI gé nuk kishte gjetur probleme né deklarimin e pasurisé
Sé gjyqtarit Bib Ndreca, Komisioni identifikoi disa gjetje pér té cilat i ishte
kaluar barré prove.

Né seancé u evidentuan pasaktési né deklarimin e tre ngastrave toké-aré né
Fushé-Mamurras pér té cilat gjygtari Ndreca ka pasqyruar si burim krijimi té
ardhurat e véllezérve nga emigracioni dhe njé aktivitet.

Relatorja Qirko shpjegoi se né kéto sipérfage toke fillimisht kané gené né
bashképronési té véllezérve Ndreca dhe se né vitin 2011 é&shté kryer
pérpjesétimi i pjeséve takuese né ményré té barabarté pér secilin.

Gjithashtu, né kéto sipérfage toke jané ndértuar njé stallé pér derra, njé
maternitet po pér kété specie dhe njé mulli. Qirko tha se né deklaratén veting,
Ndreca ka shénuar toké-aré, truall dhe ndértesé.

Komisioni konstaton se véllezérit e gjyqtarit Ndreca nuk kané pasur mundési
pér kryerjen e kétyre investimeve.

Gjaté fjalés sé tij né seancén dégjimore gjyqtari Bib Ndreca kérkoi rishikimin e
analizés financiare. Ai e konsideroi té pabazuar pérfshirjen e tij si investitor né
blerjen e ngastrave té tokés dhe investimet e kryera, duke sqaruar se né até
periudhé kishte gené student; se nuk kishte pasur asnjé kontribut financiar
dhe pér pasojé kéto pasuri nuk kishin asnjé lidhje me aktivitetin e tij si gjyqtar.

Sipas Ndrecés, né vitet 2004 dhe 2005 ishte béré bashképronar i tokés. Ai tha
se né vitin 2007 véllezérit kishin nisur té kryenin investimet dhe né vitin 2008
kishin marré njé kredi duke vendosur tokén si kolateral. “Vetém né vitin 2011
banka e lejoi pérpjesétimin e pasurisé. Uné pérfitova vetém toké bujgésore.
Nuk kam investuar as 10 leké té vjetra né pjesén takuese té tokés bujgésore.
Pérllogaritja si aset e pasurisé sé véllezérve éshté gabim dhe duhet té
korrigjohet”, kérkoi ai.

Ndreca kémbénguli se véllezérit e tij kishin pasur té ardhura té mjaftueshme
pér blerjen e tokave dhe kryerjen e investimeve. Ai shpjegoi se deri né vitin
1998 emigrantéve nuk u jepej leje géndrimi né shtetin grek. “Ju kam sjellé
lejen e géndrimit pér njé prej véllezérve pér periudhén 1998-2001. Gjithashtu



ju kam sjellé fatura se véllai ka pérfituar 1.5 milioné dhrahmi gjaté viteve 1966
dhe 19977, pohoi Ndreca.

Ai shtoi se véllai i madh kishte paguar taksa gé prej vitit 2003 kur ishte
regjistruar si person fizik. Ndreca renditi disa derdhje gé ishin kryer pér llogari
té véllait, pérkatésisht tre né vitin 2004, nga té cilat dy né vlerat 1.3 milioné
leké dhe njé né shumén 165 mijé leké. Gjithashtu, Ndreca tha se né vitin 2000
né llogariné e véllait kishin mbérritur 10 mijé marka gjermane dhe se ai kishte
kryer térheqje né vitin 2003 né vlerén 10 mijé euro.

“Véllezérit kané pasur mundési pér té bleré tokat dhe pér té kryer investimet.
Uné kam kontribut zero leké. Kontributi im éshté social pasi jetoja me
prindérit”’, shpjegoi Ndreca dhe shtoi se kishte gjetur e dorézuar dosjen pér
ndértimin e stallés dhe maternitetit pér mbaréshtimin e derrave.

Relatorja Pamela Qirko konstatoi té fund té seancés dégjimore se ishte e
pagarté se si njé familjar béhej bashképronar pa dhéné asnjé kontribut.
“‘Risqaroj se né vitet 2004 dhe 2005 kam gené student dhe véllezérit kishin
punuar si emigrant né Greqi. Sipas rregullave zakonore, e gjithé pasuria gé
pérfitohet kur anétarét e njé familje jané bashké, ndahet né ményré té
barabarté. Gjithashtu, ka té bé&jé edhe me marrédhéniet funksionale mes meje
dhe véllezérve”, pohoi Ndreca.

Ndreca u pyet gjaté seancés dégjimore edhe pér njé automjet tip Benz me
vleré 12 mijé euro té dhuruar nga véllai i madh né fillim té vitit 2009, dy javé
pasi ai kishte nisur detyrén si gjygtar. Qirko tha se subjekti e ka shitur kété
makiné disa vite mé voné né vlerén 1.2 milioné leké. Si burim krijimi té késaj
pasurie, Ndreca ka deklaruar té ardhurat e véllait t¢ madh nga aktiviteti i tij
privat.

Sipas Komisionit, véllai i gjyqtarit Ndreca, Sh.N., nuk ka pasur burime té
ligjshme né vitin 2008 pér té bleré makinén 12 mijé euro.

Ndreca deklaroi se automijeti i ishte dhuruar nga véllai dy javé pasi kishte nisur
punén si gjyqgtar. Ai kérkoi gé kjo pasuri té konsiderohej edhe si e ardhur né
analizén financiare. “Bie né kundérshtim me vlerésimin pér autoveturén tip
Smart gé éshté konsideruar edhe si aset, edhe si e ardhur — ndérsa
autovetura tip Benz éshté vlerésuar vetém si aset, domethéné si shpenzim”,
pohoi Ndreca.

Ai shtoi se balanca negative -1 milion e 190 mijé leké e konkluduar nga KPK
pér vitin 2009 nuk géndronte, pasi autovetura tip Benz ishte vlerésuar si
shpenzim. Ndreca deklaroi se, sipas pérllogaritjes sé ekspertit té pajtuar prej
tij, né vitin 2009 rezultonte me balancé pozitive né vierén 502 mijé leké.

Relatorja Qirko e pyeti se cila ishte arsyeja gé véllai i kishte dhuruar njé mjet
luksoz gé e kishte bleré 12 mijé euro kur ai ishte né stazh dhe jepte vendime
né emér té Republikés sé Shqipérisé. Ndreca deklaroi se né kohén kur éshté
bleré mjeti prej véllait, ishte né stazh pasiv dhe se nuk jepte vendime.



Komisioni evidenton probleme edhe pér blerjen e té drejtés reale té njé
apartamenti 84 m2 né Tirané né vitin 2012 kundrejt vlerés 40 mijé euro. Si
burim krijimi té késaj pasurie, Ndreca ka deklaruar njé hua té marré nga véllai,
5 mijé euro kursime dhe njé kredi.

Nga hetimi administrativ, ka rezultuar se Ndreca ka bleré té drejtén reale pér
kété pasuri nga porositési i paré Sh.A. . Ky i fundit e ka porositur apartamentin
né fjalé né vitin 2007, ndérsa né vitin 2012 éshté lidhur kontrata pér kalimin e
té drejtave reale tek gjygtari Ndreca, kundrejt vlerés 40 mijé euro té paguar
jashté zyrés noteriale.

Deri né momentin e kalimit té té drejtave reale pér kété pasuri, faturat e
energjisé dhe té ujit kané gené né emér té xhaxhait té porositésit té paré.
Ndreca ka dorézuar edhe njé deklaraté noteriale té xhaxhait té porositésit té
parée té apartamentit, ku thuhet se subjekti i'a ka dhéné atij né doré vlerén 40
mijé euro.

Ndérkohé, nga verifikimi i TIMS ka rezultuar se ditén e nénshkrimit té
kontratés tripaléshe pér kalimin e té drejtave reale, porositési i paré, Sh.A.,
nuk ka gené né Shqipéri. “Ka shkelje etike dhe dyshime pér ligjshmériné
juridike té késaj kontrate”, tha Qirko e cila shtoi se subjekti ka dorézuar
shpjegime dhe dokumente pér té provuar se Sh.A. kishte gené né Shqipéri
ditén e nénshkrimit té kontratés.

Né fjalén e tij, Ndreca shpjegoi se Sh.A. kishte gené i pranishém né
nénshkrimin e kontratés. Ai shtoi se Sh.A. éshté laborant-dentist dhe se
udhéton shpesh né Kosové pér té marré produktet gé i nevojiten pér
profesionin gé ushtron.

Ndreca pohoi se kishte vendosur sé fundmi né dispozicion té Komisionit disa
kartela pér punimet e kryera né Shqipéri nga Sh.A., po né datén gé ishte
nénshkruar kontrata. “Madje ka kryer edhe ndérhyrje kiurgjikale”, tha Ndreca
duke fajésuar pikat kufitare pér gabimet gé kryjné ndonjéheré né sistemin
TIMS pér shkak té ngarkesés, kur sipas tij ka raste kur regjistrohet dalja dhe jo
hyrja. Ai shtoi se shumén 40 mijé euro ja kishte Iéné xhaxhait t& Sh.A, pasi ky
| fundit ja kishte Iéné atij menaxhimin e apartamentit pasi nuk kishte kohé té
kujdesej veté.

Sipas KPK, Ndreca ka gené né pamundési financiare pér té kursyer vlerén 5
mijé euro té deklaruar si njé prej burimeve pér blerjen e té drejtés reale mbi
apartamentin né Tirané. Ndreca tha se gjaté dasmés i ishin dhuruar rreth 500
mijé leké dhe se kété vleré e kishte pasqyruar edhe né deklaratén periodike.

Komisioni ka hetuar pér mundésiné e véllait t&¢ Ndrecés pér dhénien e huasé
5.5 milioné leké né vitin 2012. Si burim krjimi té késaj vlere gjyqtari Ndreca ka
deklaruar té ardhurat e véllait né cilésiné e ortakut té biznesit qé zotéron, si
edhe nga njé overdraft qé ka marré kompania e tij. Nga analiza financiare e
KPK ka rezultuar se véllai i subjektit nuk ka patur burime té ligjshme pér
dhénien e késaj huaje, ndérkohé gé nuk éshté konsideruar marrja e
overdratftit.



KPK i ka kaluar Ndrecés barrén e provés pér mungesén financiare té véllait
pér dhénien e huasé 5.5 milioné leké.

Ndreca shpjegoi se nuk kishte arritur t& merrte kredi né kohén kur kishte
réndé dakord pér té bleré té drejtén reale té apartamentit, pasi nuk kishte
kolateral. Sipas tij, né kéto kushte kishte marré huané 5.5 milioné leké nga
véllai. Ai kémbénguli se shogéria gé administrohej nga véllai kishte marré
overdraft dhe mund ta pérdorte kur té donte.

Bazuar né konkluzionet e arritura nga audituesi ligjor, Ndreca tha se véllai i tij,
sipas librave té shitjes pér periudhén janar-maj 2012, kishte pasur 6.7 milioné
leké arkétime dhe 1 milion e 350 mijé leké té pérfituara nga TVSH. Ai tha se
vlera totale e pérfituar nga véllai pér kété periudhé kishte gené rreth 8.1
milioné leké nga té cilat 7 ishin depozituar né arkén e shoqgérisé dhe pjesa
tjetér né banké.

“Si pérfundim..., kam marré nga véllai 5.5 milioné leké hua gé ai i ka pérfituar
nga aktiviteti i ligishém gé zotéron dhe njékohésisht kané pasur njé overdraft
gé mund ta térhignin kur té€ donin gjendjen”, deklaroi Ndreca.

Relatorja Qirko i kérkoi Ndrecés té shpjegonte nése kishte patur ndonjé
vendim mes ortakéve té shoqérisé pér dhénien e huasé 5.5 milioné leké.
Gjyqgtari Ndreca pohoi se kishte dorézuar dokukmentacion gé vértetonte se né
kohén kur ishte dhéné huaja, vetém njé prej véllezérve ishte ortak, ndérsa
tjetri ishte administrator, né cilésiné e té punésuarit. “Nése éshté ulur véllai me
veten e tij péer té€ marré vendim, nuk di té€ them”, pohoi Ndreca.

Anétarja e trupit gjykues, Etleda Ciftja e pyeti nése véllai ja kishte dhéné
vlerén nga depozita bankare apo gjendja cash. “Ka gené nga likujditeti i
arkés”, pohoi Ndreca.

Pér njé autoveturé tip Smart té bleré pér vlerén 2800 euro nga bashkéshortja
e Ndrecés né vitin 2011, Komisioni konstaton se nuk éshté vértetuar
ligjshméria e njé prej burimeve financiare té deklaruara. Si burim Krijimi pér
kété pasuri, Ndreca ka deklaruar njé dhuraté nga véllai i tij né shumén 1000
euro gé ka rezultuar e justifikuar, ndérsa vlera 1800 euro e dhuruar nga véllai i
bashkéshortes nuk éshté vértetuar nga burime té ligjshme.

Ndreca shpjegoi se kishte sjellé dokumentacion ligjor nga institucionet e
shtetit Italian, me vulé apostile, qé sipas tij vérteton sé véllai i bashkéshortes
ka pasur té ardhura né vlerén 15.971 euro gjaté vitit 2011.

Njé tjetér pasuri e deklaruar nga Ndreca ka gené edhe njé sipérfage trualli dhe
njé ndértesé né fshatin Petoq té Mirdités, me pjesé takuese 1/6-én. Sipas
Komisioni, toka ku éshté ndértuar banesa éshté pérfituar nga ligji “Pér Tokén”.

Ndreca shpjegoi se babai e kishte fituar tokén-truall né vitin 1991 dhe se
objekti kishte nisur té ndértohej né vitin 1920 nga gjyshi i tij dhe ishte
pérfunduar né vitin 1964. Sipas subjektit, ndértesa ishte braktisur gé prej vitit
1997 dhe se tashmé ishte amortizuar krejtésisht.



Komisioni nuk identifikoi probleme pér disa hua dhe dhurime gé kané
shérbyer pér kurimin e bashkéshortes sé gjygtarit Ndreca. Gjaté seancés
dégjimore ai sqaroi se kishte sjellé dokumente edhe pér té ardhurat e njé
kolegeje gé i kishte dhéné hua vleré 300 mijé leké. Ndreca theksoi se kolegia
gé i kishte dhéné hua ishte konfirmuar né detyré nga KPK.

Gjyqtari Bib Ndreca u vlerésua pozitivisht pér pastériné e figurés dhe
profesionalizmin.

Neé fund té fjalés sé tij, Ndreca tha se u géndronte té gjithé parashtrimeve.
“Ritheksoj se, pavarésisht se si duken disa numra pasurie apo pasaktési,
deklaroj me pérgjegjési ligjore se pasuria ime pérbéhet nga njé kredi pér
banesé 84 m2 né periferi té Tiranés pér té cilén do té paguaj késtet deri né
vitin 2032; toké bujgésore dhe njé hua té marra pér arsye shéndetésore... .
Kéto kam. Né bindjen time kam arritur nivel té besueshém dhe kérkoj
konfirmimin né detyré”, pohoi gjyqtari Ndreca.

KPK njoftoi se do té shpallé vendimin mé daté 18 shtator ora 09:45.

Edmond Hoxhaj éshté gazetar i Rrjetit Ballkanik pér Gazetari Investigative né
Shqipéri. Ai ka punuar mé herét pér gazetén “Shqip”. Ai ka pérfunduar
studimet né Universitetin e Tiranés né degén Gjuhé-Letérsi. Hoxhaj ka punuar
gé nga viti 2001 né disa media té shkruara, ku ka mbuluar ¢éshtjet e
aktualitetit dhe té drejtésisé.

